
ANNOTATSIYA 
Maqolada oliy o’quv yurtidan keyingi ta’limning bir bosqichli tizimga oʻtkazilishi oliy 

malakali ilmiy hamda ilmiy-pedagog kadrlar tayyorlash tizimini xalqaro talablar va standartlarga 
yaqinlashtirgani tilga olinadi. Maqolada shuningdek oliy o’quv yurtidan keyingi ta’limning sifati va 
samaradorligini tubdan oshirish, yanada takomillashtirish hamda ilmiy-tadqiqot faoliyatida 
yoshlarning intellektual salohiyatini har tomonlama namoyon etish imkoniyatlarini kengaytirish 
maqsadida qabul qilingan OʻzR Prezidentining 2017-yil 16-fevraldagi PF-4958-son Farmonining 
ijrosi yuzasidan amalga oshirilgan chora-tadbirlar samaradorligi tahlil qilinadi. 

Kalit so‘zlar: Kadrlar tayyorlash, bakalavriat, magistratura, dissertatsiya, attestatsiya, 
мustaqil izlanuvchi, falsafa doktori (PhD), fan doktori (DSc). 

СУТЬ РЕФОРМ В СФЕРЕ ВЫСШЕГО ОБРАЗОВАНИЯ: ДОСТИЖЕНИЯ, 

НЕДОСТАТКИ И РЕЗУЛЬТАТЫ 
АННОТАЦИЯ 

В статье отмечается, что переход послевузовского образования на одноступенчатую 
систему приблизил систему подготовки высококвалифицированных научных и научно-
педагогических кадров к международным требованиям и стандартам. Также в статье 
анализируется эффективность мер, принятых для реализации Указа Президента Республики 
Узбекистан № ПФ-4958 от 16 февраля 2017 года, направленных на радикальное улучшение и 
дальнейшее повышение качества и эффективности послевузовского образования и 
расширение возможностей для всестороннего проявления интеллектуального потенциала 
молодежи в научно-исследовательской деятельности. 

THE ESSENCE OF REFORMS IN HIGHER EDUCATION: ACHIEVEMENTS, 
SHORTCOMINGS, AND RESULTS 

 
ABSTRACT 

This article notes that the transition of postgraduate education to a single-cycle system has 
brought the training of highly qualified scientific and teaching staff closer to international 
requirements and standards. The article also analyzes the effectiveness of measures taken to 
implement Decree of the President of the Republic of Uzbekistan No. PF-4958 of February 16, 
2017, aimed at radically improving and further enhancing the quality and effectiveness of 
postgraduate education and expanding opportunities for the full development of young people's 
intellectual potential in research. 

Index Terms: training, bachelor`s degree, master`s degree, dissertation, certification, 
independent researcher, Doctor of Philosophy (PhD), Doctor of Science (DSC). 

  
1.  Dolzarbligi. Mustaqillik yillarida Oʻzbekiston Respublikasida ilmiy-tadqiqot faoliyati, 

oliy malakali ilmiy va ilmiy-pedagog kadrlar tayyorlash va attestatsiyadan o’tkazish samaradorligini 
oshirishga, mamlakatning ijtimoiy va iqtisodiy taraqqiyotida ilm-fanning rolini kuchaytirishga 
yoʻnaltirilgan salmoqli ishlar amalga oshirildi. 

Kadrlar tayyorlash milliy dasturi, Maktab ta’limini rivojlantirishning umummilliy davlat 
dasturini muvaffaqiyatli amalga oshirish natijasida ta’lim jarayonining barcha bosqichlarini qamrab 
oluvchi, zamonaviy oʻquv-laboratoriya uskunalari va kompyuter texnikasi bilan jihozlangan 
umumta’lim maktablari, kasb-hunar kollejlari va akademik litseylar, oliy ta’lim muassasalaridan 
iborat, yuqori talablarga javob beruvchi uzluksiz ta’limning yaxlit tizimi yaratildi. 

Oliy ta’limning zamonaviy xalqaro standartlarga javob beradigan ikki bosqichli tizimi – 
bakalavriat va magistratura yaratildi. Stajyor-tadqiqotchi-izlanuvchilar va katta ilmiy xodim-
izlanuvchilar institutlari joriy qilindi, ularni moddiy ragʻbatlantirish sharoitlari sezilarli darajada 
yaxshilandi. 

2. Metodlar. Maqola umum qabul qilingan tarixiy metodlar: tarixiylik, manbaviy qiyosiy-
mantiqiy tahlil, ketama-ketlik, xolislik, tizimlashtirish hamda fanlararo yondashuvlar asosida 
yoritilgan.  

3. Tadqiqot natijalari. 2013-yilning 1-yanvaridan boshlab doktorlik dissertatsiyasini 
himoya qilish va fan doktori ilmiy darajasini berish bo’yicha oliy oʻquv yurtidan keyingi ta’limning 
bir bosqichli tizimi joriy qilinishi oliy malakali ilmiy va ilmiy-pedagog kadrlar tayyorlash va 
attestatsiyadan o’tkazish tizimini umum qabul qilingan xalqaro talablar va standartlarga 
yaqinlashtirishda muhim qadam boʻldi. Oʻtgan davr ichida barcha zarur normativ-huquqiy baza 
shakllantirildi, oʻrnatilgan talablarga muvofiq oliy oʻquv yurtidan keyingi ta’lim institutlarining 
faoliyati, doktorlik dissertatsiyalarini tayyorlash va himoya qilish tashkil etildi. 

Shu bilan birga, mamlakatni ijtimoiy-iqtisodiy rivojlantirishda erishilgan sur’atlar oliy oʻquv 
yurtidan keyingi ta’limning bir bosqichli tizimi sharoitida orttirilgan tajribaning mohiyatini qator 
xorijiy mamlakatlarning mazkur sohadagi ilgʻor amaliyotini hisobga olgan holda qayta anglash 
zarurligini taqozo etdi.  

mailto:feruzaatazanova845@gmail.com

Oliy malakali ilmiy va ilmiy-pedagog kadrlar tayyorlash va attestatsiyadan oʻtkazish 
tizimining sifati va samaradorligini tubdan oshirish, oliy o’quv yurtidan keyingi ta’lim sohasini 
yanada takomillashtirish, ilmiy-tadqiqot faoliyatida yoshlarning intellektual salohiyatini har 
tomonlama namoyon etish imkoniyatlarini kengaytirish maqsadida Oʻzbekiston Respublikasi 
Prezidentining 2017-yil 16-fevraldagi PF-4958-son “Oliy oʻquv yurtidan keyingi ta’lim tizimini 
yanada takomillashtirish toʻgʻrisida”gi Farmoni qabul qilindi [5]. Mazkur farmon asosida 
Oʻzbekiston Respublikasi Oliy va oʻrta maxsus ta’lim vazirligi, Fanlar akademiyasi, Vazirlar 
Mahkamasi huzuridagi Fan va texnologiyalarni rivojlantirishni muvofiqlashtirish qoʻmitasi, 
Vazirlar Mahkamasi huzuridagi Oliy attestatsiya komissiyasi, shuningdek tasarrufida oliy ta’lim va 
ilmiy-tadqiqot muassasalari mavjud boʻlgan boshqa vazirlik va idoralarning qator xorijiy 
mamlakatlarning xalqaro amaliyotiga muvofiq 2017-yilning 1-iyulidan boshlab oliy oʻquv yurtidan 
keyingi ta’limning ikki pogʻonali: dissertatsiya himoya qilish va tegishli fan tarmogʻi boʻyicha 
falsafa doktori (PhD) ilmiy darajasini berishni nazarda tutuvchi tayanch doktorantura; dissertatsiya 
himoya qilish va tegishli fan tarmogʻi boʻyicha fan doktori (DSc) ilmiy darajasini berishni nazarda 
tutuvchi doktorantura tizimini joriy qilish toʻgʻrisidagi takliflari qoʻllab-quvvatlandi [6].  

Oʻzbekiston Respublikasi Prezidentining 2017-yil 16 fevraldagi “Oliy oʻquv yurtidan 
keyingi ta’lim tizimini yanada takomillashtirish toʻgʻrisida”gi PF-4958-son Farmoni ijrosini 
ta’minlash maqsadida Vazirlar Mahkamasining 2017-yil 22-maydagi 304-son qarori qabul qilindi. 
Unda oliy oʻquv yurtidan keyingi ta’limga qoʻyiladigan davlat talablari tasdiqlandi. 

Oliy oʻquv yurtidan keyingi ta’limga qoʻyiladigan davlat talablari oliy oʻquv yurtidan 
keyingi ta’lim tizimiga majburiy talablarni, shuningdek umumiy qabul qilingan xalqaro 
standartlarni hisobga olgan holda falsafa doktori (Doctor of Philosophy) va fan doktori (Doctor of 
Science) ilmiy darajalari izlanuvchilarining dissertatsiya ishi mazmuniga va sifatiga qoʻyiladigan 
talablarni belgilaydi [5; 396]. 

Oliy oʻquv yurtidan keyingi ta’lim quyidagi shakllarda amalga oshiriladi: tayanch 
doktorantura; doktorantura; mustaqil izlanuvchilik. Oliy o’quv yurtidan keyingi ta’lim institutlarida 
oʻqish uch yilgacha davom etadi. Mazkur ta’lim institutini tashkil etish va faoliyat koʻrsatishi uchun 
OTM va ITMlar doimiy faoliyat koʻrsatadigan muvofiqlashtiruvchi-kollegial organga (ilmiy 
kengash, kengash, ilmiy-texnikaviy kengash, ilmiy-muvofiqlashtiruvchi kengash va boshqa 
shakllarda) ega boʻlishi lozim. 

Tayanch doktoranturaga va doktoranturaga qabul qilish OTM yoki ITMlari tashkil etadigan 
qabul komissiyalar tomonidan qonun hujjatlarida belgilangan tartibda tanlov asosida amalga 
oshiriladi. Tayanch doktoranturada oʻqishga talabgorlarni tanlab olish kirish imtihonlari natijalariga 
koʻra, doktoranturaga suhbat natijalariga koʻra, mustaqil izlanuvchilik institutiga rasmiylashtirish 
suhbat natijalariga koʻra amalga oshiriladi. Oliy o’quv yurtidan keyingi ta’lim institutlariga xorijiy 
fuqarolarni va fuqaroligi bo’lmagan shaxslarni qabul qilish qonun hujjatlariga va yoki O’zbekiston 
Respublikasining xalqaro shartnomalariga muvofiq toʻlov-kontrakt asosida amalga oshiriladi. 
Talabgorlarning tayanch mutaxassisligi oliy oʻquv yurtidan keyingi ta’lim institutidagi ixtisoslik 
tegishli boʻlgan fan tarmogʻiga muvofiq boʻlishi kerakligi belgilab qoʻyildi. Mutaxassisliklar 
muvofiq boʻlmaganda dissertatsiyalarni tayyorlash va himoya qilish masalalari Oliy oʻquv yurtidan 
keyingi ta’lim toʻgʻrisidagi Nizom bilan tartibga solinadi. 

Oliy malakali ilmiy va ilmiy-pedagog kadrlarni sifatli tayyorlashni ta’minlash, shuningdek 
dissertatsiya tadqiqotlarini olib borishda ularga ilmiy va o’quv-metodik yordam ko’rsatish 
maqsadida Kollegial organ qarori bilan:  

falsafa doktori (PhD) ilmiy darajasi izlanuvchilariga ilmiy rahbarlar tayinlanadi; 
fan doktori (DSc) ilmiy darajasi izlanuvchilariga ilmiy konsultantlar tayinlanadi (mazkur 

bandning oltinchi bandi bundan mustasno). 
Ilmiy rahbarlar etib, faol tarzda ilmiy va ilmiy-pedagogik faoliyat olib boruvchi fan doktori, 

shuningdek ilmiy unvonga ega boʻlgan fan nomzodi yoki falsafa doktorlari (PhD) tayinlanishi 
mumkin. 

Faol tarzda ilmiy va ilmiy-pedagogik faoliyat olib boruvchi fan doktorlari ilmiy 
konsultantlar boʻlishi mumkin. 

Fan doktori (DSc) ilmiy darajasini olish uchun dissertatsiya tadqiqotlarini, izlanuvchining 
xohishiga koʻra, ilmiy konsultantsiz ham olib borish mumkin. 

Falsafa doktori (PhD) ilmiy darajasini olishda dissertatsiya himoyasiga qadar izlanuvchilar: 
ixtisoslik hamda chet tili boʻyicha malakaviy imtihon topshirishi;  
dissertatsiya natijalarining xalqaro va respublika ilmiy va ilmiy-amaliy konferensiyalarida 

keng muhokama qilinishini ta’minlashi; 
OAK tomonidan belgilangan ilmiy jurnallarda chop etilgan dissertatsiyasining asosiy 

natijalarini aks ettiradigan kamida uchta (shu jumladan bittasi xorijda) ilmiy maqolaga ega boʻlishi 
shart. 

Fan doktori (DSc) ilmiy darajasi uchun dissertatsiya himoya qilishgacha izlanuvchilar: 
dissertatsiya natijalarining xalqaro va respublika ilmiy va ilmiy-amaliy konferensiyalarida 

keng muhokama qilinishini ta’minlashi; 
OAK tomonidan belgilangan ilmiy jurnallarda chop etilgan dissertatsiyasining asosiy 

natijalarini aks ettiradigan kamida oʻnta (shu jumladan bittasi xorijda) ilmiy maqolaga ega boʻlishi 
shart.  

Ijtimoiy-gumanitar fanlar boʻyicha fan doktori (DSc) ilmiy darajasi uchun izlanuvchilar 
dissertatsiya natijalari boʻyicha monografiya chop etgan boʻlishi lozim. 

4. Xulosa. Quyidagilar oliy malakali ilmiy va ilmiy-pedagog kadrlar tayyorgarligining 
zaruriy va etarli darajasini belgilaydigan asosiy talablar hisoblanadi: 

a) falsafa doktorlari uchun (PhD): 
umumilmiy va aniq tarmoq tadqiqotlarining metodologiyasini egallagani, muammoni 

malakali tarzda aniqlashi va asoslay olishi, ilmiy ma’lumotlar va materiallarni maqsadli tarzda izlay 
olishi, tahlil qilishi, tizimlashtirishi va umumlashtirish qobiliyatiga ega boʻlishi; 

tadqiqot natijalariga asoslanib muammo mazmunini bayon qila bilishni, ilmiy xulosalar va 
tavsiyalarni aniq va lo’nda ifodalay olishi; 

ilmiy natijalarni amaliyotda joriy etish uchun taqdim qila olishi; 
b) fan doktorlari uchun (DSc): 
ixtisoslik bo’yicha chuqur fundamental bilimlarga ega boʻlishi; 
fundamental tadqiqotlarni yuqori saviyada bajara olishi va muhim ijtimoiy-iqtisodiy 

ahamiyatga ega ilmiy-amaliy muammolarni echa olishi; 
ilmiy natijalarni amaliyotga joriy etishi [5;106]. 
Hozirgi sharoitda ilmiy kadrlar tayyorlash jarayonini tobora jadal rivojlantirish va sifatini 

oshirish, iqtidorli yoshlarni ilm-fanga keng jalb qilish, oliy ta’lim va ilmiy muassasalarning ilmiy 
salohiyatini mustahkamlash va undan respublikaning innovatsion rivojlanishida samarali 
foydalanish masalalari alohida ahamiyat kasb etadi. 

